
৯০
সিরাজদ্দৌলা



স্ক্রাফ্টন্ ও ওয়াল্স্। হুজুরের যেইরূপ হুকুম।

উমিচাঁদ ও ইংরাজদ্বয় ব্যতীত সকলের প্রস্থান


ওয়াল্স্। উমিচাঁদ বাবু, দাওয়ানখানা অনুগ্রহ পূর্ব্বক দেখাইয়া দেন।


উমি। সাহেব শোনো, শোনো,—দাওয়ানখানায় যেয়ো এখন—এ কপট নবাবকে বিশ্বাস ক’র্ছ? ভেবেছ কি নবাব সত্যই সন্ধি ক’র্তে প্রস্তুত?


উভয়ে। তবে কিরূপ—তবে কিরূপ?


উমি। নবাবের তোপ আস্তে বিলম্ব হবে জেনে, এই সন্ধির প্রস্তাব করেছে। এখন তোপ এসেছে, এখনি যুদ্ধ আরম্ভ কর্বে। তোমরা দাওয়ানখানায় পৌঁছন মাত্র, তোমাদের শৃঙ্খলাবদ্ধ করে রাখবে।


ওয়াল্স্। Oh the devil!


স্ক্রাফ্টন। তবে আমরা এখন কি করিব?


উমি। লম্বা ঠ্যাং চালিয়ে দাও, পেছু পানে চেয়ো না, কেল্লায় পৌঁছে হাঁপ ছেড়ো।


উভয়ে। সেলাম, আমরা চলিলাম—আমরা চলিলাম।


উমি। এক মুহূর্ত্ত বিলম্ব করো না।
ইংরেজদ্বয়ের দ্রুত প্রস্থান

যাক্ লড়াই তো বাধলো!

স্বরূপচাঁদের প্রবেশ



স্বরূপ। খাঁ সাহেব আপনার নিকট পাঠালেন,—কি হলো?


উমি। খাঁ সাহেবকে বল্বেন, যে তাঁরও যে স্বার্থ আমারও সেই স্বার্থ, আমি তাঁর অনুরোধ মত কার্য্য করেছি। ইংরাজ উকীল দ্রুতপদে কেল্লায় প্রতিগমন করেছে, সন্ধিপত্র স্বাক্ষরিত হয় নাই, চিন্তা নাই, চলুন। আমি স্বয়ং গিয়ে সংবাদ দিচ্ছি।

উভয়ের প্রস্থান

		 এই পাতা শেষ সম্পাদিত হয়েছে ০৬:২৩টার সময়, ১৫ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

